
                    Jose Antonio Ardanza lehendakari ohia hil da

                    
                        82 urterekin hil da Jose Antonio Ardanza Garro. Politikari jeltzalea Eusko Jaurlaritzako lehendakaria izan zen 1985etik 1999ra bitartean

                    Mexikok harremanak eten ditu Ekuadorrekin, Quiton duen enbaxadan polizia indarrez sartzeagatik

                    
                        Estatu batek bere lurraldean dagoe enbaxada baten aurka horrelakorik egiten duen lehenengo aldia da. Mexikok enbaxada itxi eta iragarri du Ekuador salatuko dutela Nazioarteko Justizia Auzitegian nazioarteko eskubideak urratu izanagatik.Rafael Correarekin gobernatu zuen Glasek 2013tik 2018ra, eta ustelkeria leporatzen diote Ekuadorren. Mexikon aldiz, jazarri politikoa izateagatik babesten dute. Mexikok salatu du asilo politikoa "sakratua" dela eta enbaxadan sartu izana nazioarteko eskubideen urraketa "garbia" dela.
                    

                    apirilak 8

                

            

        

                
            
                

                [image: ]
                [image: ]
                
                    Urtebeteko eta bi urteko espetxe zigorrak eskatu ditu prokuradoreak Molle eta Etcheverry bakegileentzat

                    
                        Espetxe zigor arinak eskatu ditu Frantziako fiskaltzak Parisen epaitzen ari diren Jean Noel Txetx Etcheverry eta Beatrice Mollerentzat, ETAren helburuen arabera jardutea egotzita. Hala, zigor horiekin bakegileek ez lukete espetxera joan beharko. Maiatzaren 16an emango dute epaia. Bake Bideak salatu du fiskaltzak "ikuspegi errepresibo hutsean gakotua" segitzen duela.

                    Gobernuz Kanpoko Erakundeak badoaz Gazatik, segurtasun faltaren beldurrez

                    
                        Gazan boluntario lanetan ari ziren zazpi atzerritar hil ditu Israelek, eta horren eraginez hainbat Gobernuz Kanpoko Erakundek erabaki du bere jarduna etetea edo Gazatik joatea. Ondorio lazgarriak ditu horrek.

                    Israelek erabat suntsitu du Gazako ospitalerik handiena

                    
                        Bi astean dena suntsitu dutela berretsi diote lekukoek Al Jazeerari. Gazako ospitalerik handienean eta inguruko kaleetan "ehunka gorpu" utzi dituzte Israelgo soldaduek, eta eraikinak erabat suntsituta. Hilotzak eta eraikinak erreta topatu dituzte bertaratutako lekukoek.


Gazako Al-Shifa ospitaleko eremua bizitza arrastorik gabe utzi dutela baieztatu du Al Jazeerak. Israelgo armadak bi astez setiatuta izan du Al-Shifa, eta astelehenean iragarri du amaitutzat eman dutela misioa: Hamaseko hainbat borrokalari hil dituztela esan dute militarrek. Martxoaren 18an hasi zuten Gazako ospitalerik handieneko setioa, esanez Hamasen base militarra bertan zegoela. Hamasek ukatu egin du halakorik, eta ziurtatu du osasun zentroak ez direla euren ekintzarako tokiak. Israelek aitzakia hori erabili du behin eta berriro, urriaren 7az geroztik, hainbat ospitale erasotzeko.

                    Oxigenoa agortu da Gazako ospitaleetan

                    
                        Oxigenoa agortu da Gazako ospitaleetan. Bi paziente palestinar hil dira Al-Aqsako Martirien Ospitalean oxigeno eskasia dela eta. Beste asko, haurrak barne, hiltzeko arriskuan daude. Israel egiten ari den hornidura blokeoak milaka heriotza eragin ditu.

                    Gazako genozidiora "ez ohitzeko" eskatu dute milaka herritarrek Donostian

                    
                        250 kulturgiletik gorak egin zuten deialdia “Kulturatik genozidioari stop” manifestaziorako. Milaka lagunek Alderdi Eder eta Haizearen Orrazia arteko ibilbidea bete dute martxoaren 17an. Hainbat esku-hartze artistiko izan dira tartean. Inpakturik handiena, ibilbidean zehar manifestariak lurrean etzanda lortu dute. Drone bidezko irudiek Gazako sarraskiaren irudikapena jaso dute.

                    Israelgo okupazio indarrek beste sarraski bat egin du Gazan

                    
                        20 zibil palestinar baino gehiago hil ditu. Gaza hiriaren kanpoaldean dagoen Kuwaiteko biribilgunera laguntza humanitarioa eskuratzera joandako jendea entitate sionistaren helikoptero eta tankeen tiroen jomuga izan da. 160 zauritu baino gehiago eraman dituzte ospitaleetara, horietako asko egoera kritikoan.

                    Jarraipen "zabala" izaten ari da Araba, Bizkaia eta Gipuzkoako sektore publikoko greba

                    
                        ELA, LAB, CCOO, ESK eta Steilas sindikatuek deitu dute greba, eta goizeko lehen orduan zabaldutako oharraren arabera, "jarraipen oso zabala" izaten ari da bereziki hezkuntzan eta udal eta foru administrazioan.

                    Ertzaintzaren txosten sekretu baten arabera Aznarrek Espainiako Inteligentzia Zerbitzuari eskatu zion ETA M11ko atentatuei lotzeko

                    
                        El Diario egunkari digitalak argitaratu du Ertzaintzaren txostena. Honela dio: “Espainiako Inteligentzia Zerbitzuak beraien Gasteizko langileak mobilizatu zituen ETA Al Qaedarekin lotu ahalko zuen informazio bila”.

                    Martxoaren 3a oroitu du jendetzak Gasteizen, eta Polizia manifestazioaren aurka oldartu da

                    
                        Milaka herritar batu dira igande eguerdiko manifestazioan. Polizia manifestarien aurka oldartu da Bakea kalean, Corte Inglés parean, eta manifestazioa zatitu du. Bost lagun atxilotu ditu Ertzaintzak eta hainbat zauritu, tartean adineko emakume bat ahoan, foam jaurtigailu batekin. Ertzaintzak gomazko pilota ilegalak ere erabili dituela salatu dute.

                    Janari zain ziren 77 pertsona hil eta 250 zauritu dituzte Gaza hirian

                    
                        Gaza hiriko Al Rashid kalean gertatu da erasoa goizaldean. Herritarrak laguntza humanitarioa ekartzen zuten kamioien zain zeuden eta 04:30ak aldera iritsi direnean, Israelgo tanke eta hegazkinek eraso egin diete. Ondorioz, dozenaka lagun hil edo zauritu dituzte eta kamioietan eraman behar izan dituzte ospitaletara, Israelgo armadak ez baitie utzi osasun zerbitzuei eremura hurbiltzen. Laguntza humanitarioaren zain dauden taldeen aurkako erasoetako bat gehiago da honakoa. Azken egunotan Salah al-Din kalean zegoen beste herritar talde handi baten aurkako erasoa egin zuen Israelgo armadak hildako eta zauritu ugari eraginda. Irudiak: Red media

                    Pablo Gonzalez, bi urte espetxean Polonian

                    
                        Oihana Goiriena: "Pabloren eskubideak defendatu beharrean, Espainia Poloniaren alde lerrokatu da, badirudi Poloniako Fiskaltzaren parte dela Espainiako Gobernua". Otsailaren 28an bi urte bete dira Pablo Gonzalez kazetaria Polonian atxilotu zutela. Errusiako espioia izatea leporatu zioten hango zerbitzu sekretuek.
                    

                    otsailak 28

                

            

        

                
            
                

                [image: ]
                [image: ]
                
                    Euri denboralea Euskal Herrian

                    
                        Euritea hainbat ondorio eta arazo eragiten ari da astearte honetan. Erreka eta ibaiek gainezka eginda, larrialdi planak ere jarri dituzte martxan, han-hemenka.

                    Israeli boikota egiteko eskatu dute milaka herritarrek

                    
                        Su-etena eskatzeko eta Israeli boikota aldarrikatzeko mobilizazio jendetsuak egin dituzte Euskal Herriko hainbat herri eta hiritan.

                    Zisjordaniako herriak hesiz inguratzeko asmoa dauka Israelgo Segurtasun ministroak

                    
                        "Bizitzeko dugun eskubidea palestinarren mugimendu-askatasunaren gainetik dago". Israelko Segurtasun ministro Itamar Ben-Gvir-en hitzak dira. Hori esanda, Zisjordaniako herriak hesiz inguratzeko xedea plazaratu du. Iruditan, Israeldar kolonoek okupaturiko Zisjordaniako eremu batean izandako tiroketa. Gaur egun, 300 kolonia daude Zisjordanian, 700.000 kolono israeldar ari dira Palestina ilegalki okupatzen. Urriaren 7az geroztik, azkarki gogortu da Zisjordaniako palestinarren aurkako indarkeria. @theredstream-en bideoa.

                    Gaurko egunez 'Euskaldunon Egunkaria' itxi zuen indarrez Espainiako Guardia Zibilak

                    
                        Euskaraz argitaratzen zen egunkari nazional bakarra, Juan del Olmo Espainiako Auzitegi Nazionaleko epailearen aginduz zigilatu zuten. Aspaldiko urteetan Madrilgo komunikabideek euskararen erakunde guztien aurka eginiko eraso mediatiko luzearen emaitza izan zen.

                    Ikusmenaren zati bat galduko du Ertzaintzak Tolosan zauritutako gazteak

                    
                        Gaztea dagoeneko etxean da, eta asteartean ebakuntza egingo diote begiko lesioa handitu ez dadin. Jon Pazosek, gaztearen aitak, “erantzukizunez” eta “gardentasunez” jokatzeko exijitu die Ertzaintzako goi karguei, larunbateko manifestazioan.
                    

                    otsailak 19

                

            

        

                
            
                

                [image: ]
                [image: ]
                
                    Espainiako faxistak "Dibisio Urdinaren" 81. urteurrena ospatzeko bildu dira Madrilgo Almudenako hilerrian.

                    
                        Martxak eta ekitaldiak egin dituzte Krasny Borko batailaren urteurrena ospatzeko. Irudietan dozenaka agertzen dira, batzuk nazien uniformez jantzita, agur faxistak egiten. Dibisio Urdina, Bigarren Mundu Gerran nazien alde borrokatu zuten espainiar boluntarioek osatu zuten.  @theredstream-en bideoa.

                    Ertzaintzaren jokabidea salatu du Tolosan begian zauritutako gaztearen aitak

                    
                        Villabonako Berdura plaza bete dute herritarrek otsailaren 13 iluntzean, Tolosako inauterietan Ertzaintzak gazte bati begia larri zauritu ziola salatzeko. Bere aitak azaldu ditu begian dituen lesio larriak eta Ertzaintzaren jokabidearekiko haserrea plazaratu du

                    Elkarretaratze jendetsua egin dute Azpeitian, inauterietan jazotako bi sexu erasoak salatzeko

                    
                        Udalak deituta, ehunka herritar Azpeitiko plazan elkartu dira astelehen iluntzean, igandean jazotako bi sexu erasoak salatzeko. Uztarria-ko Aitziber Arzallusek jaso duenez, Azpeitiko herriak ez du indarkeria matxistarik onartzen zioen pankartaren atzean jarrita, indarkeria matxistari erabateko gaitzespena adierazi diote han bildutakoek, eta Nagore Alkorta alkatea izan da kioskora igo eta hitza hartu duena. Biktimei babesa adierazteaz gain, horrelako gertakariek lekurik ez dutela esan du: "Erasotzaileei argi eta garbi azaldu behar diegu, guztion artean, mugatu egingo dugula beldurra hedatzeko estrategia horren ahalmena".

                    1,3 milioi palestinar pilatuta dituen Rafah airetik erasotu du Israelek

                    
                        Igandetik astelehenerako gauean Israelek aire erasoak egin ditu Rafah-n, eta dozenaka palestinar hil ditu: 67 lagun, Reuters-ek eta Al Jazeerak Gazako Osasun Ministerioaren iturria aipatuta zabaldu dutenez; 100 baino gehiago, Hamasen esanetan. Israelgo Armadak ziurtatu du gau horretan Hamasek bahitutako bi pertsona askatu dituela, eta "egoera onean" topatu dituztela Rafah hiriko etxe batean.                    

                    otsailak 12

                

            

        

                
            
                

                [image: ]
                [image: ]
                
                    Istiluak Senegalgo Dakar hiriburuan

                    
                        Senegalgo Dakar hiriburuan Poliziaren eta herritarren arteko istilu handiak gertatzen ari dira. Sall presidenteak bi aste barru egitekoak ziren hauteskundeak abenduaren 15era atzeratu ditu eta oposizioak estatu kolpea salatu du. Poliziak, urtarriletik, oposizioko, komunikabideetako eta gizarte zibileko 1.000 pertsona baino gehiago atxilotu ditu. @theredstream-en bideoa.

                    Traktoreak kalera aterako dira Bizkaian, Nafarroan eta Araban

                    
                        Araban otsailaren 6an eta 7an egingo dituzte protestak. Nafarroan, otsailaren 6rako egin du deialdia sindikatuez gaindiko talde batek, eta Bizkaian otsailaren 9an Bilbon elkartuko dira.

                    Genozidioa eta sionismoa ez dituztela zurituko erakutsi diote Maccabi taldeari Gasteizen

                    
                        Gasteizko Baskonia taldeko jarraitzaile eta ikusle askok bat egin du Israeli Boikot ekimenak eta Indar Baskoniak antolatutako protestarekin: Tel Aviveko Maccabi eta Saski Baskoniaren arteko partidura bost minutu berandu sartu dira, eta partida osoan Palestinako banderak erakutsi eta "genozidioa" oihukatu dute, besteren artean."Ekar itzazue etxera, orain" ingelesezko aldarria idatzita zuten kamisetak jantzita azaldu dira Maccabiko jokalariak kantxara,

                    Medikuz mozorrotutako soldadu israeldarrak ospitalean sartu eta hiru paziente palestinar hil dituzte

                    
                        Hamar soldadu israeldar Jeningo Ibn Sina ospitalean sartu dira, Zisjordania okupatuan, medikuz mozorrotuta. Lekukoen arabera, ospitaleko langileei eraso egin eta pazienteak zeuden gela batera sartu dira; bertan, zaurituta zeuden hiru palestinar hil dituzte, tiro eginez. Soldaduek isilgailudun eraso-fusilak erabili dituzte. Ospitaleen aurkako erasoak ohiko bihurtu dira israeldarren estrategiaren barruan. Ospitaleei eraso egin eta zaurituak hiltzea, baina, gerra krimen larria da.

                    "Ni naiz Argia Sariak serio hartzen dituen pertsona bakarra"

                    
                        

Nagore Irazustabarrena kolaboratzailea Usurbilgo Atxega Jauregian dago jada, #ArgiaSariak2024 norentzat diren jakiteko irrikitan. Look onenaren saria eman diote Oroimen Histerikoa podcastaren egileari.

                    Argia Sarietarako azken uneko proposamenak

                    
                        Nori emango zenioke Argia Saria? Amaia Egidazuren ustez azken momentuko proposamenak dira onenak. Usurbilgo Atxega Jauregian ehundik gora euskaltzale eta komunikatzaile elkartu gara, eta giro ederrean bazkalduko dugu. 

                    "Lotsatu egin nintzen apur bat gonbidapena jasotzean"

                    
                        ARGIAko harpidedun historikoak gonbidatu ditugu aurten ere eta Pilar Aizpurua da horietako bat. 
                    

                    urtarrilak 26

                

            

        

                
            
                

                [image: ]
                [image: ]
                
                    Australiako Egun Nazionala “inbasioaren eguna” dela aldarrikatu dute milaka lagunek aurten ere

                    
                        Britaniarren kolonialismoaren aurka egin dute, ekintzaile aborigenek inbasioaren eguntzat hartzen baitute. Melbournen hainbat monumentu kaltetu dituzte, esaterako, James Cook kolonizatzaile ingelesaren estatua.


Red hedabidearen bideoa.

                    Baionatik Parisera, laborarien ezinegona entzunarazteko mugimendua zabaltzen ari da

                    
                        Fnsea eta Jeunes Agriculteurs sindikatuek abiaturiko mugimendua zabalduz doa: afiliatuetatik haragoko laborariak ere juntatzen zaizkie protestara eta sindikatuen arteko desadostasunak gainditurik, Confederation Paysanne sindikatua ere batu da protestara. Ipar Euskal Herriari dagokionez, hirugarren blokeo eguna dute Baionako errepideetan.

                    Bi gazte epaitu dituzte asteazkenean Zestoako gaztetxearen okupazioagatik

                    
                        Zestoako Elizondo eraikina gaztetxe berri gisa okupatu zuen Gazte Asanbladak. Eraikina Elizaren jabetzakoa da, eta gotzaindegiak gaztetxearen aurkako prozedura abian du. Protesta ekintzak nagusitu dira azken asteetan
                    

                    urtarrilak 24

                

            

        

                
            
                

                [image: ]
                [image: ]
                
                    Urdaibaiko Guggenheimen proiektua bi urtez etengo dutela iragarri dute Lakuak eta Bizkaiko Aldundiak

                    
                        Iñigo Urkullu lehendakariak jakinarazi du proiektua geldituko dutela 2024 eta 2025ean. Bilboko Guggenheim museoko patronatuak proiektuaren “bideragarritasuna” aztertu nahi du. Guggenheim Urdaibai Stop plataformaren esanetan, etena ez da "onargarria" eta proiektua behin betiko bertan behera gelditu arte lan egingo duela iragarri du.

                    NATOk dio europarrak prestatu behar direla 20 urte barru Errusiaren aurka gudara joateko

                    
                        NATOko Batzorde Militarreko presidente Rob Bauerrek adierazi du gerra piztuz gero, zibil asko mobilizatzeaz gain, gobernuek “prozesua kudeatzeko sistemak” ezarri beharko lituzketela. Hurrengo 20 urteetan eman litekeen gertakaritzat jo du.

                    Altsasu antzezlana ikusi dute Madrilen, ultraeskuinaren boikotaren gainetik.

                    
                        Ostegun honetan estreinatu da Madrilen 2016ko Altsasuko gazteen atxiloketa eta auzipetzea ardatz dituen antzezlana La Abadia antzokian, Voxek zentsura kanpaina handia egin ondoren.

                    Lemoako Bistibieta zabortegian egon liteke 'Prestige' hondamendian euskal kostaldean bildutako galipotaren %37

                    
                        Elkarrekin-Podemos taldeak informazioa eskatu du Eusko Legebiltzarrean, Lemoako Bistibietako zabortegian egon daitekeen hondakinen inguruan. Ekologistek sarritan salatu dute bertan gorde zituztela 2002an hondoratutako Prestige petroliontziak askatu eta euskal arrantzaleek itsaso zabalean eta Gipuzkoa zein Bizkaiko hondartzetan bildutako galipot arrastoen zati handi bat. Eusko Jaurlaritzak ukatu egin du halakorik, baina emandako datu kontraesankorrek susmoak areagotu dituzte.

                    Gazatik, lehen pertsonan

                    
                        Abedalrahman bere bizipenak kontatzen ditu.13 urte ditu eta bere ama galdu zuen gerraren hasieran, Gazako Lerroan. Orain errefuxiatuen kanpamentu batean bizi da, gatazkak haien etxeak uztera behartu dituen beste pertsonekin batera, nahiz eta Gazako Lerroan toki segururik existitzen ez den.
                    

                    urtarrilak 17

                

            

        

                
            
                

                [image: ]
                [image: ]
                
                    Ituñoren aurkako kanpaina

                    
                        Presoen eskubiderako Sarek larunbaterako deitu zuen manifestazioan parte hartu zuen, beste urte batez, Itziar Ituño aktore basauritarrak. Eskuin muturreko eragile eta erabiltzaileek bere aurkako kanpaina jarri dute abian. Lehen neurriak heldu dira: BMWk eta Iberiak aktorearekin duten harremana eten dute.

                    Komisarian jipoitu zuten Silviaren auziko grabazio erabakigarriak desagertu direla aprobetxatuz, epaiketa baliogabetzea eskatu du Eusko Jaurlaritzak

                    
                        Iragan azaroaren 30ean, Bizkaiko Probintzia Auzitegiak sei hilabeteko kartzela-zigorra ezarri zion Ertzain bati, Silvia emakume arrazializatuari hainbat ukabilkada emateagatik komisarian atxilo zegoela. Istanbulgo protokoloa epaiketan onartzeari esker eta lesio fisikoak eta psikologikoak egiaztatzen zituzten auzitegiko medikuen txosten zehatzei esker, epaiak “tratu txarrengatik” kondenatu zuen agentea. Prozesu horretan "erabakigarriak" izandako grabazioak ere bazeuden, orain Bizkaiko Auzitegiko artxiboetatik “bat-batean” desagertu direnak. Bizkaiko SOS Arrazakeriak jakinarazi duenez, desagertze horren ondorioz, Eusko Jaurlaritzak epaia baliogabetzea eskatu du eta epaiketa hasieratik errepikatzea, biktimarentzat dakarren “pairamen guztiarekin”. Elkarteak grabazioen desagerpena azken ondorioetaraino ikertzea eta biktimarentzat justizia eta erreparazioa eskatu du.

                    AEB eta Erresuma Batuak Yemen bonbardatu dute bart, eta Gazako gerra Itsaso Gorrira hedatu

                    
                        Israel Hagan epaitua izaten ari den bitartean, sionisten babesleek Yemen bonbardatu dute, AEB eta Erresuma Batua buru. Huthiek berehala erantzun dute eta misilak jaurti dituzte Mendebaldeko indarren zenbait gerra ontziren aurka.

                    Beste hiru kazetari hil ditu Israelek asteburuan

                    
                        Al Jazeera hedabideko bi kazetari hil dituzte Israelen misilek asteburuan. 27 urteko Hamza Dahdouh –Al Jazeeraren Gazako ordezkaritzako buru Wael Dahdouh-en semea– eta 30 urteko Moustafa Thuraya kazetariak autoan zihoazen elkarrizketa batzuk egitera, ustez segurua den bide batetik, baina Khan Younis mendebaldean zeudela Israelek misil bat jaurtita hil ditu biak. Autoan zihoan Hazem Rajab kazetaria ere larri zauritu dute. Bestalde, Gaza hiriko aire erasoek Ali Salem Abu Ajwa fotokazetaria ere hil dute.



Hildako semea agurtzerakoan, Wael Dahdouh-ek berretsi du Gazako sarraskiaz informatzen jarraituko duela, orain arte bezala. Kazetariaren familia ia osoa eta lankideak ere hil ditu Israelek, eta erresistentziaren ikur bilakatu da egiten ari den lanagatik. Al Jazeera hedabideak erasoa gogor gaitzetsi du, eta ohartarazi du hilketa hauek berretsi dutela beharrezkoa dela berehalakoan hartu behar direla neurri legalak indar okupatzaileen aurka, ziurtatzeko ez dutela zigorgabetasunik izango.


Palestinako Kazetarien Sindikatuak erregistratu du 102 kazetari hil dituztela Israelgo indar armatuek eta beste 71 zauritu, urriaz geroztik.

                    Nigerren protestak herrialdeari ezarritako zigorren aurka

                    
                        Milaka lagunek protesta egin dute Niger-en herrialdeko elikadura-katea suntsitzen ari diren zigor berrien aurka. Niger munduko herrialderik txiroenetako bat da eta inguruko herrialdeek inbasio militarra egiteko mehatxua egin zioten.


NBEk dioenez, herrialdeko egoera humanitarioa geroz eta okerragoa da. UNICEFen datuen arabera, 2,3 milioi pertsonak ez dauzkate eguneroko elikagaiak ziurtatuta. Herrialdeari jarritako zigorrek mugatu egin dute bankuen jarduera Nigerren eta galarazi egin diote inguruko herrialdeekin merkataritza egitea.


Herrialde batzuek, AEBek barne, laguntza oro eten diote, uztailean estatu kolpe baten bidez kendu egin zutelako agintetik Mendebaldearen aldeko gobernua. Atzerrirako laguntza Nigerren urteko aurrekontuaren ia erdia zen. Zigorrek eragin dute Niger-eko elektrizitate horniduraren % 70 moztea, besteren artean.

                    Greba Feminista Orokorraren oihartzuna

                    
                        Gaurko Greba Feminista Orokorra oihartzun handia izan du, eta hainbat manifestazio eta ekintza egin dira Hego Euskal Herriko makina bat txokotan.

Mugimendu Feministako kideek balorazio positiboa egin dute Hego Euskal Herrian barrena grebak izan duen erantzunaz, eta gogoan izan dituzte "greba egin ezin dutenak".

Hainbat herri eta hirietan bildu ditugun protesta irudiak.                    

                    Bost pertsona atxilotu dituzte Donostian, Diputazioan kateatzeagatik

                    
                        Donostiako kaleak hartu eta hiru geldiune egin dituzte, eguerdi partean: Donostiako Udala, Ogasunaren egoitza eta Gipuzkoako Foru Aldundia. Instituzio publikoak interpelatu nahi izan dituzte, zaintzaren pribatizazioan, zaintzaileen baldintza prekarioetan (eta zaintzaileak eurak zaintzeko premian), zaintza kolektiborako eskubidean eta zaintza sistema publiko bat gauzatzeko bidean duten ardura leporatuta. Zaintzaren eredua gutxi batzuen etekinerako pentsatuta dagoela salatu dute, etxeko langileen kaltean. Zaintza pribatu hau diru publikoz finantzatzen ez jarraitzeko eskatu diete administrazioei.

                    "Ez gaude denok, 'internak' falta dira" oihuak Iruñean

                    
                        Iruñeko Sanduzelai auzoan egindako errepide mozketa ageri da Ahotsa.info hedabideak grabatutako bideo honetan. Hamarnaka lagun ageri dira greba feminista orokorreko pankarten atzean errepidea eteten, "ez gaude denok, 'internak' falta dira" oihuka. 

                    Lurraldebuseko autobusen kristalak margotu dituzte Zumaian

                    
                        Greba feminista orokorreko goizean hainbat ekintza egin dituzte Zumaian ere, eta horien artean, buru berokiak jantzita zituzten zenbait pertsonak zerbitzua eskaintzen ari ziren Lurraldebus autobusen kristalak pintura arrosarekin margotu dituzte. 

                    Gasteizko Michelin enpresan egindako piketeko tentsio uneak

                    
                        Gasteizen, Michelin eta Mercedes lantegietako piketeekin eman zaio hasiera Euskal Herriko greba feminista orokorrari. Michelin lantegiaren sarreran, Ertzaintza grebalarien aurka oldartu da eta tentsio momentuak bizi izan dira. Bi emakume grebalari atxilotu dituzte. Mugimendu feministak konfirmatu duenez, polizia etxera eraman ondoren askatu dituzte. Bi blokeak 05:00etan abiatu dira eta inguruko lantegi eta erresidentzietatik igaro dira; Eusko Jaurlaritzan izango dute elkargunea 08:00etan.

                    Durangaldeko errepide mozketak

                    
                        Iurretatik Bilbora doan N-634 errepidea ere moztu dute piketeek. 100 pertsona espero zituzten antolatzaileek, eta kopurua bikoiztu dute: 200 lagun baino gehiagoko zutabe luzea osatu dute industriguneko trafikoa oztopatzen.


Greba orokorra dela oroitarazten duten aldarriak egiten ari dira errepidean, txistu eta bozgorailu bidez, eta horrez gain, zaintza sistema publiko komunitarioa eskatzen dabiltza. Goizean goizetik indartsu elkartu dira Durangaldeko grebalariak.

                    Milaka antifaxistak aurre egin diote nazioarteko ekitaldi faxista bati Atenasen

                    
                        Milaka antifaxista greziarrek aurre egin diote nazioarteko ekitaldi faxista bati Atenasen. Legez kanpo utzitako Egunsenti Urrekara eta Casa Pound eskuin muturreko taldeek elkarrekin antolatua zen. Irudi gogorrak ikusi dira: burdinazko barrekin jipoiak, ezkutu inprobisatuak eta motordun kaskoak borrokan ari zirenen artean, besteren artean.


Agintariek 3.000 polizia agente zabaldu zituzten faxisten bileratik gertu zeuden guneetan. Poliziak manifestarien aurka egin zuen gas negar-eragilea erabilita, eta pertsona bati buruko lesio larriak eragin zizkioten. Inguru hartako errefuxiatu eta etorkinei eraso egin zieten faxistek, eta metroko bagoi bati su ematen ere saiatu ziren.


Manifestazio faxista deitua zuten asteazkenerako. Egun hori Egunsenti Urrekarako bi kideren heriotzaren hamargarren urteurrena zen: Manolis Kapelonis eta George Fundoulis. Europa osoko faxistei egin zieten dei Telegram aplikazioa baliatuta, eta Poliziak debekatu egin zuen manifestazioa.

                    Palestinaren aldeko manifestazioak munduko hainbat lekutan

                    
                        Euskal Herrian bezala, munduko hainbat txokotan ere protestara irten dira Palestinaren alde. Irudi ikusgarriak grabatu dituzte Erresuma Batuan esaterako; Indian, berriz, 100.000 lagun baino gehiago batu dira mobilizazioetan.

                    500 pertsona baino gehiago hil ditu Israelek Gazako Al-Ahli arabiar ospitalea bonbardatuta

                    
                        Milaka zibil zeuden ospitalean, osasun arreta eta aterpe bila. Hussam Abu Safiya medikuak esana zuen: "Lanean ari gara zauritutako haurrak salbatzeko, ama haurdunak, umeak... Hemen jaiotzen ari dira... Gure aurka eraso egiteari utzi behar diote". Giza Eskubideen alde lanean ari den Mezan Zentroak "gerra krimena, argia eta sinplea" gisa definitu du bonbardaketa.

                    Gazako Al-Ahli arabiar ospitalean zauritutako zibilak al-Shifa ospitalera ebakuatu dituzte

                    
                        Red.media hedabidearen irudiotan ikus daitezke Gazan ospitale bat bonbardatu bertatik al-Shifa ospitalera ebakuatutako zauritutako zibilak. Israelek orain arte egindako erasorik hilgarriena izan da. Gazako osasun langileek diote kalkulatzen dutela hildakoak 1.000 inguru izango direla. Tartean dira medikuak, pazienteak eta bertan errefuxiatuta zeuden ehunka familia. Milaka pertsona zeuden bertan Israelen bonbardaketa errukigabeek eragindako zauriak artatzeko zain. Giza eskubideen alde lan egiten duen MedGlobal taldeko buruak adierazi du "XXI. mendean osasun zentro baten aurka egindako erasorik okerrena" izan dela. Aste honetan Israelek agindu du Gazako 22 ospitale ebakuatzeko, aire erasoak egingo dituela eta. Ospitaleetako langile guztiek uko egin diote agindua betetzeari, eskaera "ezinezkoa" dela esanez.

                    Istiluak Zisjordanian Israelek Gazako Al-Ahli ospitalea bonbardatu ostean

                    
                        Istilu eta borrokak lehertu dira Zisjordanian Israelek Gazako Al-Ahli ospitalea bonbardatu ostean, ehunka zibil hilez. Palestinar Aginte Nazionalaren (PA) segurtasun indarrek protestarien aurka egin dute. Manifestariek PAko presidente Mahmoud Abbas boteretik kentzeko eskatu dute, eta honen polizia indarrek tiroka eta gas negar eragilearekin eratzun du.

                    Israelen gerra krimenen aurkako protestak lehertu dira munduko leku askotan

                    
                        Protestak lehertu dira munduko leku askotan orain gutxi, Israelen gerra krimenik larrienak eraginda. Dozenaka mila lagun kalean daude oraintxe bertaan Jordanian, Libanon, Turkian, Tunisian eta Berlinen, batzuk aipatzearren, eta Israelen, AEBen eta Frantziaren enbaxadei eraso egin diete. Zisjordanian ere milaka pertsona kalera ateratzen ari dira eta PAren poliziak beren aurka egin du.

                    Israelgo armadaren tankeak Gazako mugan dabiltzala salatu dute

                    
                        Red hedabideko kazetari batek grabatutako irudi hauetan Isralego armadaren dozenaka tanke ageri dira lurreko eraso baterako prestatzen Gazako mugan. Israelek lur, aire eta itsaso bidezko eraso handia iragarri zuen, Gazako hiria eta bertako antolaketa politiko zein militarra suntsitzeko asmoz. Hala ere, Gazatik kazetariek kontatzen dutena harago doa eta Israelgo Estatua egiten ari dena bertako zibilen aurkako erasoa izaten ari da, elektrizitate eta elikagaien horniduraren etetea medio.



Israel prestatzen ari den lur bidezko erasoak borrokak areagotu eta soka luzea ekarriko duela espero da, Gazako erresistentzia taldeak ere defentsarako prestatzen ari baitira. Bien bitartean, Nazio Batuen Erakundeak adierazi du Gazaren erabaketeko hustuketa ezinezkoa dela.

                    Polizia kargak Parisen Palestinaren aldeko manifestarien aurka

                    
                        Palestinaren aldeko mobilizazio jendetsua egin dute Parisen eta Frantziako polizia gogor oldartu da manifestarien aurka. Milaka lagun batu dira ostegunean Errepublikaren plazan “Palestina aske” lemapean, eta haien aurka gas negar-eragileekin, ur kanoiekin eta borra golpeekin egin du Poliziak. Ordu gutxi lehenago, Gérald Darmanin Frantziako Barne Ministroak Palestinaren aldeko mobilizazio guztiak debekatu eta parte hartzaileak atxilotzeko agindu zuen.

                    Israelgo armada fosforo zuridun munizioa erabiltzen ari dela salatu dute

                    
                        Atzo, asteazkena, bideo hau grabatu zuten Gazan; dirudienaren arabera Isralego armadak fosforo zuridun munizioa jaurti du Gazako portura. Zibil asko bizi dira bertan. Jakina da, fosforo zuriak erredura larriak eta arnasketa arazoak eragiten dituela, garunean kalteak sortu eta haurren hazte prozesua eten dezakeela. Gainera, debekatuta dago munizio mota honen erabilera eta gerra krimen gisa kontsideratzen du Nazioarteko zuzenbideak.

                    Israelek Gaza bonbardatzen jarraitzen du

                    
                        Palestinako Osasun Ministerioaren arabera, momentuz 2300 zauritu eta 436 hildako utzi ditu erasoak, horien artean hogei umeak. Erasoetan meskitak, eskolak eta ospitaleak suntsitu dituzte. Israelek Palestinako milizianoen erasoei erantzungo diela eta gerra luze baten hasiera dela esan du. Gaza, 16 urtez, Israelen aireko, lurreko eta itsasoko blokeoaren pean egon da. Azken gertaeren harira, Israelgo Energia ministroak neurriak gogortuko dituela adierazi du setiatutako lurraldeari elektrizitate-hornidura geldiaraziz.

                    Istiluak Bagdaden, urriko mobilizazioen laugarren urtemugan

                    
                        Istiluak izan dira Bagdaden 2019an gobernuaren aurka egindako mobilizazioen laugarren urteurrenaren harira egindako protestetan. Gogoratu, orain dela lau urteko mobilizazioetan 560 hildako baino gehiago izan zirela, gehienak manifestariak, poliziaren oldarraldien ondorioz hilak. Ordutik ari da “Herritarren Urriko Protesten Mugimendua” deitua Irakeko mobilizazioetan hildakoentzako justizia aldarrikatzen.



2019ko protesta hauek orduan Lehen Ministro zen Adel Abdul Mahdiren dimisioa ekarri zuten eta hauteskunde parlamentarioak ere egin ziren Iraken. Hauteskundeen ostean eratutako parlamentuak esparantza piztu bazuen ere, herritarrak kexu dira agintariek oinarrizko arazoei ez dietelako irtenbiderik eman: pobrezia, langabezia, azpiegitura eta zerbitzu publikoen kalitate falta, horien artean. Are gehiago, Estatu Batuen inbasioaren ondoren Iraken ezarri zen sistema politikoaren erabateko aldaketa eskatzen dute.

                    Udako protestak bideoan

                    
                        Uda amaitu den honetan iritsi da azken hilabeteetako protesta politikoei begiratua emateko garaia. Afrikako hainbat herrialdetan Frantziako Estatuaren aurka egin dituzten altxamenduak, Latinoamerikako emakumeen protesta historikoak, Frantziako grebak eta Ekialde Hurbileko erresistentzia antiinperialista, besteak beste. Hemen duzue udako laburpen bideoa.

                    Azerbaijanek Nagorno Karabakh bonbardatzeari ekin dio

                    
                        "Terrorismoaren aurkako" operazio militar bat dela esan du Azerbajaingo Defentsa Ministerioak. Nagorno Karabakheko armeniarrek gutxienez bederatzi hilabete daramatzate blokeo egoeran, Armeniarekin pasabide nagusia itxita baitauka Azerbaijango Gobernuak. Bi aldeak su-eten bat hitzartzen ari dira azken orduetan, hainbat iturriren arabera.


Bideoa: @thered.stream

                    Euri jasa handien ostean, krisi humanitarioa lehertu da Libian

                    
                        Euri jasek presa bat leherrarazi eta horrek eragindako ur jario erraldoiak izugarrizko kalteak eragin ditu Libian. Datuen arabera,20.000 herritar baino gehiago daude desagertuta eta 3.300 pertsona aurkitu dituzte, momentuz. Herritarrak protestara atera dira urtegiaren egoera kaskarra eta agintari politikoen erantzukizun eza salatzeko. Horren aurrean, Libiako gobernuak kazetariak hiritik kanporatzea erabaki du eta errepresio bortitza espero da datozen egunetan.

                    Israelgo armadaren beste eraso bat Gazan

                    
                        Gazako iparraldean izan da erasoa, Jabalia errefuxiatu kanpamenduaren ekialdean. Palestinarrak manifestazioa bat egiten ari ziren lurralde okupatuak eta Gaza bereizten dituen harresiaren inguruan kolonoak mezkita batera sartu izana salatzeko. Isralego soldaduak protestan ari zirenen aurka oldartu dira eta Palestinako osasun zerbitzuen arabera, sei lagun zauritu dituzte gomazko pilotekin eta gas negar-eragileekin, horien artean bi kazetari.

                    Artozkiko erresistentziak 20 urte

                    
                        Itoizko urtegiaren azpian dagoen herrietako bat da Artozki (Nafarroa). 2003an hustu zuten beste sei herrirekin batera, urtegia egin behar zutelako, baina azken momentura arte defendatu zuten herria Itoitzekin Elkartasuna taldeko kideek. Bi aste behar izan zituzten foruzainek eta guardia zibilek herria hustu eta eraikinak behera botatzeko. Hilabete batzuk lehenago, Itoitz herrian antolatu zuten erresistentzia.



Irakurri albistea osorik hemen.

                    Pinocheten aliatua zen senatari baten hilobia suntsitu dute manifestariek

                    
                        Manifestari ezkertiarrek Santiagoko hilerria inguratu, Pinocheten diktaduran pisu handia izan zuen funtzionario baten hilobiari su eman eta poliziaren mausoleoa suntsitu zuten Salvador Allenderen aurkako estatu-kolpearen urteurrena baino lehen.


Su emandako hilobian Jaime Guzmán senatari ohia dago lurperatuta, Pinocheten aliatua izan zena eta 1980ko konstituzio faxistaren sortzaile gisa ezagutzen dena. Muturreko ildoko gizona zen Guzmán eta gerrila iraultzaileen aurkako ekintzak bultzatu zituen. 1991n hil zuen tiroz Frente Patriotico Manuel Rodriguez gerrilak.


Txileko poliziaren, karabineroen, mausoleoan ere sartu ziren manifestariak eta hildako Karabineroen hilarriak apurtu eta hormetan poliziaren aurkako aldarriak idatzi zituzten. Pinocheten diktadura baino hurbilagoko gertaerei begira, karabineroek 30 lagun hil eta 30.000 atxilotu zituzten 2019an Txilen izandako protesta herritarretan.

                    Dozenaka zauritu Palestinan

                    
                        Isralego segurtasun indarrek dozenaka palestinar zauritu dituzte Palestinako Nablus hirian Joseren hilobiari eraso egiten ari ziren kolonoak babesteko operazioan.


Palestinako herritarrak harriak jaurtiz defendatu zuten euren burua, palestinarren erresistentziak indar okupatzaileei tiro egiten zien bitartean.



Yasser Antar larrialdietako langilearen hitzetan bi lagun artatu zituzten bala zauriek eraginda eta gutxienez 43 pertsona gas negar-eragilearen ondorioz. Nazio Batuen arabera, aurten gutxienez 200 palestinar hil dituzte Israelgo segurtasun indarrek. 2006tik hildako gehien izan diren urtea izaten ari da aurtengoa.

                    Istiluak Suedian Koranaren aleen erreketek eraginda

                    
                        Eskuin muturrak bultzatu eta gobernuak baimenduta Koranaren aleak erretzen ari dira Suedian eta azken erreketek istiluak eragin dituzte Malmö hirian, erreketen aurka protestara atera direlako hainbat herritar. Poliziak gutxienez hamar pertsona atxilotu ditu eta sare sozialetako bideoetan autoak sutan eta jendea poliziari harriekin aurre egiten ikus daiteke.



Badira zenbait aste Suedian herrialde islamikoek dituzten enbaxaden eta mezkiten aurrean Koranaren aleak erretzen ari direla, eskuin muturreko taldeen deialdiz eta Suediako autoritateen baimenarekin. Honek tentsio diplomatiko handiak eragin ditu nazioartean.



Koranaren erreketen antolatzailea Salwan Momika Irakeko errefuxiatu kristaua da. Teoria konspiratzaileen teorikoa eta Holokaustoaren defendatzailea da, Suedian Korana debekatzea helburu duena. Bere adierazpenen arabera, 37 urteko Momika Suediar Demokratak eskuin muturreko alderdi nazionalistako kidea da.

                    Ur kanoiak eta polizia Sri Lankan, ikasleen protestaren aurka

                    
                        Ur kanoiak eta polizia armatuak erabili dituzte Sri Lankan ikasleen aurka, Colombo hiriburuan. Ikasleek protestak antolatu dituzte 200 egun preso daramatzaten ekintzaileak askatzeko eskatuz.



Iaz aurrekaririk gabeko altxamendua izan zen uhartean, Gotabaya Rajapaksa presidentearen aurka. Protesta horietan zenbait ikasle atxilotu, terrorismoaren aurkako legepean auzipetu eta espetxeratu zituzten.



Legeak onartzen du urtebete preso edukitzea inolako epaiketarik gabe. Giza eskubideen aldeko zazpi erakundek, Amnesty International eta Human Rights Watchek, besteren artean, ekintzaileak askatzeko eskatu dute.

                    Bosgarren gauean ere istiluak Frantzian

                    
                        Poliziak Eliseo inguruak okupatuta ditu protesten bosgarren gauean, Nahel Merzouk 17 urteko gaztearen aldeko protestei aurre egin asmoz.


Gazte beltz eta arabiar askoren atxiloketa masiboak eta jipoi handiak ikusi ditugu bertatik bertara.


Poliziak arma astunak darabiltza hiria patruilatzen ari dela, baita markarik gabeko furgonetak ere. Manifestariei –gehienak gazteak– istiluen aurkako poliziek gas negar-eragileak jaurti dizkiete.


719 pertsona atxilotu ditu oraingoz estatu osoan, horietatik 315 Parisen.

                    Istiluak laugarren gauez jarraian Nanterren

                    
                        Liskarrek Frantzia astindu dute laugarren gauez jarraian, Nanterren Poliziak 17 urteko Nahel M. hil ostean. Hilketak, bideoan grabatua izan zenak, Frantziako hiri handietako aldirietako frustrazioa leherrarazi du, Poliziaren diskriminazio arrazistagatik nazkatuak.


Frantziako Polizia Nazionalaren Aliantzak, herrialdeko polizia guztien erdia ordezkatzen duen sindikatuak, istiluei "gerra" deitu die eta manifestariak "horda basatiak" direla esan du.

                    Nanterren Nahel gaztearen heriotza salatzeko manifestazio jendetsua eta istiluak

                    
                        Istiluak izan dira berriro Nanterreko kaleetan, Paris kanpoaldeko hirian. Bertan, 17 urteko eta Aljeriako jatorriko familia bateko kide Nahel M. hil du aste honetan Frantziako Poliziak tiroz. Milaka lagunek bat egin dute protestarekin eta Nahelen amak gidatu du.


Manifestazioa amaitutakoan istiluak hasi dira. Poliziak gas negar-eragilea jaurti die hildako nerabearen memorian eta poliziaren indarkeria arrazistaren aurka protestan ari ziren manifestariei. "Poliziak hildako pertsonen %90 ez dira zuriak", "Justizia Nahelentzat" edo "Mundu guztiak gorroto du Polizia" gisako aldarrikapenak egin dituzte manifestariek.


Frantziako agintariek istiluz beteriko hirugarren gauari egin beharko diote aurre. Gérald Darmanin Barne ministroak 40.000 agente mobilizatuko dituela iragarri du.

                    Argentinako Poliziak 170 zauritu eta 70 atxilotu ditu Jujuyn

                    
                        Argentinako Jujuy probintziako eskuin muturreko gobernuak poliziaren indarkeria masiboarekin erantzuten die konstituzio-aldaketen aurkako protesta jendetsuei. 170 pertsona baino gehiago zauritu dituzte protestetan, batzuk egoera kritikoan, eta 70 inguru atxilotu dituzte.


Poliziak gas negar-eragileak eta gomazko balak jaurti dizkie manifestariei. Buenos Airesen, Kordoban eta beste hiri batzuetan, langileek eta ikasleek mobilizazioak deitu dituzte asteazkenean Jujuyko eskubide zibilen urraketa salatzeko. Sindikatuek herrialde mailako grebak iragarri dituzte indarkeriaren aurrean.


Jujuyk Txile eta Boliviarekin egiten du muga, eta Litio Triangeluan dago, mundu mailan funtsezko bihurtu diren litio baliabideekin. Komunitate indigenek desafio egin diote material hau erauzteri. Litio meatzaritzako operazioak blokeatu ohi dituzte, horrek ondorio kaltegarriak dakarzkiela salatuz.

                    Kolonbian "estatu kolpe biguna" gertatzen ari dela salatu dute milaka lagunek

                    
                        Kolonbiarrak kalera atera dira Gustavo Petro presidente ezkertiarraren erreformak babesteko. 400 buruzagi politikok baino gehiagok adierazpen bateratua sinatu dute, ondorengoa adieraziz: "Kolonbian estatu kolpe bigun bat gertatzen ari da"


Protesta jendetsuak izan dira ondorengo lekuetan: Barranquilla, Medellin, Santa Marta, Cali eta Bogotan, besteak beste. Petro presidenteak eta Francia Marquez Kolonbiako lehen presidenteorde beltzak zuzendu zuten hiriburuko protesta. Bere hitzaldian, Petrok Pedro Castillo Peruko presidente ezkertiarraren aurkako kolpe eskuindarrarekin alderatu du egoera.


Petrok kargua hartu zuenetik, duela urtebete baino gutxiago, Kolonbiako historiako lehen gobernu ezkertiarra jeneral ohien, koronelen eta militar kolonbiarren jomugan izan da.


Kolonbiako eskuin muturreko oposizio indartsuak, eragin handiko oligarkiarekin batera, bere kapitala mehatxatuta ikusi du Petroren erreformekin eta bere aurkako kanpainak koordinatu ditu.

                    Gezi parkeko altxamenduaren hamargarren urteurrena oroitu dute

                    
                        Istanbulgo Gezi parkeko altxamenduaren hamargarren urteurrenean, komunistak kaleetara atera dira gobernuaren politiken aurka protesta egiteko eta 2013ko altxamendua ospatzeko.


2013ko maiatzean, kanpaldia abiatu zuten ekintzaileek Istanbul erdialdean dagoen Gezi parkean, hiriko azken berdeguneetakoa bera. Lehen helburua, hura suntsitzea saihestea izan zen. Asteetan luzatu zen kanpaldiak poliziaren erasoei, gas negar eragileari eta ur-kanoiei aurre egin behar izan zion. Mugimendua Turkiako historiako altxamendu zibil handienetako bat bihurtu zen egunak aurrera egin ahala.


Hasiera batean Erdogan lehen ministroak zuhaitzak mozteko eta bertan merkataritza-gune bat eraikitzeko zuen planaren aurkako protesta zena, herrialde osora zabaldu zen Erdoganek turkiarren ongizatearen gainetik interes komertzialak lehenesten dituela salatuz.

                    Total Energiesen bilkuraren kanpoan polizia bortizkeria

                    
                        Frantziako Poliziak gas negar eragilea bota die petrolioaren negozioan erraldoia den TotalEnergies multinazionalaren bilera oztopatzen saiatu diren herritarrei. Enpresak klima larrialdian duen erantzukizuna salatu dute aktibistek.


Poliziaren presentzia handia izan arren, ehun bat ekintzailek goizean goiz lortu dute eraikinaren inguruak blokeatzea eserialdi batekin. Sare sozialetan zabaldu dituzten bideoetan ikus daitezke poliziaren gehiegikeria, atxiloketak eta eragindako kaosa.


TotalEnergies konpainiak urteak daramatza gobernuz kanpoko elkarteen eta ekologisten kritikapean Afrikan giza eskubideen urraketen arduradun izategatik.

                    Bartzelonan bi eraikinen desalojo mehatxua kanpainaren erdigunean

                    
                        Ehunka lagun atera dira kalera Bartzelonan, Bonanova inguruetan desalojo mehatxupean dauden bi etxe okupari babesa adieraztera. Poliziaren presentzia handia izan da protestetan, eta bidea oztopatzen ere saiatu dira.


Manifestariek bidean zeuzkaten banketxeen kontra harriak bota dituzte. Hala ere, Poliziarekin liskar larririk gabe amaitu da protesta. Datozen egunetan gehiago espero dira. Egunotan gaiak polemika piztu du eraikinaren jabeak Desokupa enpresa kontratatu ostean eraikina husten saiatzeko. Eskuineko alderdi politikoek, etxeen okupazioaren gaia hauteskunde kanpainaren ardatzetako bat bihurtu dute.


Eurostaten datu ofizialek erakusten dutenez, Espainiako Estatuko hirietan, alokairuen prezioen garestitzea gazteen kaleratzea eragiten ari da. Europar Batasuneko batez bestekoa baino dezente gehiago. Neurri eraginkorrik hartu ezean, kopuruek hazten jarraituko dutela aurreikusten da.

                    Manifestazio erraldoiak Argentinan austeritate neurrien aurka

                    
                        Jendetza bildu da Buenos Aireseko (Argentina) erdigunean, herrialdea pairatzen ari den inflazio handiagatik eta Nazioarteko Diru Funtsak (NDF) inposatutako austeritate neurrien aurka protesta egiteko. Argentinak ia % 109ko inflazio-tasa du gaur egun, munduko hirugarren altuena.


Argentinarren egoera ekonomikoa are gehiago larritu da NDFren 57 mila milioi dolarreko maileguan ondorioz. Sinatu zuena Mauricio Macri presidente kontserbadore ohia izan zen, 2018an. NDFk ezarritako neurri ekonomikoak pobrezia tasa handitzea eragiten ari dira. 2022ko bigarren seihilekoko Gobernuaren datuen arabera, argentinarren % 39,2 pobrezian bizi da.


Arazo hauek etenik gabeko protesta jendetsuak piztu dituzte, eta manifestariek modu baketsu eta militantean krisi honen aurrean altxatu dira, Argentinaren arazo ekonomikoei aurre egiteko irtenbideak eskatuz.

                    Liskarrak Pakistanen, lehen ministro ohia atxilotu ostean

                    
                        Pakistan protesta jendetsuen eta liskarren lekuko izaten ari da hainbat hiritan, ustelkeria leporatuta lehen ministro ohi Imran Khan atxilotu ostean. Gutxienez manifestari bat hil dute asteartean, eta beste 13 zauritu, tartean sei polizia.


Poliziak manifestarien aurka gas negar-eragilea eta ur-kanoiak erabiltzen ari da, eta manifestariek errepideak blokeatu dituzte Islamabad, Rawalpindi eta Peshawarren. Hiru probintziatako agintariek larrialdi egoerak ezarri dituzte protestak debekatzeko eta telefono mugikorren datuen zerbitzuak murriztu dituzte. Twitter, YouTube eta Facebook bezalako sare sozialetako plataformek ere etenaldiak izan dituzte.


Imran Khanek argudiatu du bere aurkako akusazioek arrazoi politikoak dituztela sakonean. Aurretik ere saiatu izan ziren bera atxilotzen, baina bere zaleen erresistentziarekin egiten zuen topo poliziak. Manifestariek suzko barrikadak eraikitzen baitzituzten Khanen etxebizitzaren inguruan.

                    Armada Gorriaren desfile historikoa, Hitler garaitu ostean

                    
                        Gaur Garaipenaren Eguna edo nazien basakeriatik Askapen Eguna ospatzen da mundu osoan, Armada Gorriak 1945ean Hitlerren armada bere lurretan garaitu zuen eguna oroituz. 1945eko maiatzaren 8ko gauean, Wehrmacht-en aginteak Europan Bigarren Mundu Gerrari amaiera eman zion errendizioa sinatu zuen.


Ikusi 1945ean grabatutako artxiboko irudi hauek, Armada Gorria ikus daiteke Moskun Alemania naziaren porrotaren ondoren desfilatzen. Desfilea hilabete batean prestatu zuten eta gudan konfiskatutako nazien sinboloak suntsitu zituzten jendaurrean.


Sobietar Batasunak 27 milioi herritar galdu zituen Hitlerren aurkako gudan. Armada Gorriko 5,7 milioi kide Alemaniarren preso izan ziren eta horietako 3,3 milioi inguru goseak, hotzak, gaixotasunek, lan behartuek edo tiroek hil zituzten.

                    Bizitzaren garestitzearen eta presidentearen aurkako protestak berpiztu dira Kenyan

                    
                        Gobernuaren aurkako protestak eta liskarrak piztu dira Kenyako Nairobi hiriburuan berriro ere. Bideoetan ikus daitekeenez, ibilgailu ugariri su eman diete manifestariek eta soldaduek gas negar-eragilea jaurti diete.


Martxoko eta apirileko manifestazio jendetsuen ondoren datoz protesta hauek, bizi-kostuen igoera salatzeko eta William Ruto presidentearen aurka. Iazko hauteskundeak galdu zituen Raila Odinga oposizioko buruak deitu ditu protestak.


Ngesa Omole Kenyako Alderdi Komunistako presidenteordearen arabera, "Gobernua eta oposizioa atzerriko herrialdeen babesa lortzen saiatzen ari dira, hala nola, AEBena" eta "gobernua ez da gai jende gehienen bizitza hobetzeko, bankuek eta nazioarteko taldeek kontrolatzen baitute gure politika".


Poliziaren presentzia itogarria eta errepresioa handia izan arren, oposizioak jakinarazi du protestekin jarraituko duela.

                    Taksim plazara iristea debekatu du Turkiako Poliziak Istanbulen

                    
                        Turkiako Poliziak hainbat manifestari atxilotu zituen Istanbulen, Taksim plazara iristen saiatzen ari zirela Maiatzaren Lehenean.


Bideoetan ikus daitekeenez, poliziak manifestariei eraso egin zien atxilo eraman aurretik. Taksim plazan urte luzez debekatu izan dituzte Langileen Nazioarteko Eguneko ekitaldiak.


Tokiko hedabideek informatu dutenez, Istanbulgo Poliziak segurtasun neurri zorrotzak ezarriak zituen, hesiak eta sarrera-irteeretan Polizia ibilgailuak barne, inor ez zedin bertara sartu aldarrikapenekin.


Taksim plazak esanahi sinboliko handia du Turkiako ezkerrarentzat. 1977ko maiatzaren 1ean, Estatuak Taskim plazako sarraskia eragin zuen, eta 34 eta 42 pertsona artean hil zituen.

                    Langileen Nazioarteko Eguneko mundu osoko irudiak

                    
                        Maiatzaren Lehenean, langileek eta ekintzaileek kontzentrazioak egin dituzte mundu osoan zehar lan-baldintzak hobetzearen, lanaldia murriztearen eta soldata igotzearen alde. Ikusi bideo honetan Langileen Nazioarteko Egunean mundu osoan eginiko protesta eta ekitaldien laburpentxoa. Italiako manifestariek NATOko eta Europar Batasuneko banderak nola erre dituzten ikusiko ditugu, Marokoko Agadir hirian Israelgo banderarekin egin dute gauza bera eta Tel Avivekiko harremanen normalizazioa salatu dute.


Indonesian, manifestariek "enplegua sortzeko" lege bat indargabetzeko eskatu diote Gobernuari, langileen eta ingurumenaren kontura enpresa handiei mesede egingo diela salatuz. Pakistanen, agintariek debekatu egin zituzten elkarretaratzeak zenbait hiritan, baina sindikatuek jendea bildu zuten Lahoren, lan legeak aplikatzeko eta soldata igotzeko eskatuz.


India osoko hirietan ere izan dira protestak Maiatzaren Lehenean.

                    Italian Garaipenaren Eguna oroitu dute

                    
                        2.000 lagun inguruk egin zuten bat Italiako "Garaipenaren Eguna" deiturikoen urteroko protestekin. Egun horretan gogoratzen dute komunistek eta antifaxistek nazien okupazioaren eta Mussoliniren faxismoaren aurkako borroka irabazi zutela. Besteren artean, Italia NATOtik ateratzeko eskatu zuten manifestariek.

                        Bideoan ikus daiteke poliziak nola kolpatu zituen manifestariak borrekin. Tentsioa igo egin zen NATOren bandera zekarren kontra-manifestazioa hurbildu ahala, tokiko hedabideek zabaldu dutenez. Manifestari komunistek Bigarren Mundu Gerrako ereserki antifaxista abestuz erantzun zieten: "Bella Ciao".

                        Benito Mussoliniren diktadura faxistarekiko garaipena festa egun nazionala da Italian. Aktibistek borroka antifaxistak antolatzeko erabiltzen dute.

                    Kolonbian protestak unibertsitateko murrizketen aurka

                    
                        Liskarrak piztu dira berriro ere Bogotako unibertsitate inguruetan, ikasle militanteen protesten harira. Azken hauek asteak daramatzate hezkuntzan aplikatzen ari diren austeritate neurrien aurka borrokan. Unibertsitaterako finantzaketa handiagoa eskatzen dute, eta ikasketa batzuk bertan behera uzteko hartu duten erabakia, atzera botatzea. Manifestariek errepideak blokeatu dituzte hainbat orduz, eta datozen egun eta asteetarako blokeo gehiago iragarri dituzte. Bideoan ikus daitezke aurpegia estalita duten manifestariak Kolonbiako istiluen aurkako ESMAD unitate ospetsuari aurre egiten. Poliziak ur-kanoiak eta gas negar-eragileak jaurti dituzte. Kazetarien lana ur-kanoien bidez nola oztopatu duten ere jasota geratu da irudietan.

                    Txileko Poliziaren armen erabileraz onartutako legeak istiluak eragin ditu

                    
                        Txileko Poliziak eta militarrek armak nahieran erabili ahal izateko lege berriak protesta gogorrak piztu ditu Santiagon. "Carabineros" Txileko istiluen aurkako unitatearekin talka egin dute manifestariek.

                        Txileko Parlamentuak joan den astean onartutako legea indargabetzeko eskatu dute manifestariek. Hemendik aurrera, Poliziak eta militarrek armak erabiltzen, ekintza "defentsibo" gisa finkatuta geratzen da legez, kontrakoa frogatzen ez den bitartean. NBEk erantzun kritikoa eman zion: "Ez dator bat giza eskubideen nazioarteko zuzenbidearekin".

                        Bideoetan ikus daitekeenez, poliziak ur-kanoiak eta gas negar eragileak jaurti ditu ikasleen aurka, manifestazioa apurtzen saiatzeko. Manifestariek barrikadei su eman eta ahal zuten guztia bota zieten karabineroei.

                        Txileko istiluen aurkako polizia oso ezaguna da erabiltzen duen gehiegizko indarkeriagatik. 2019ko protesta jendetsuetan, gutxienez 3.461 pertsona zauritu zituen, horietatik 1.986 armen bidez, eta 9.308 atxilotu zituzten.

                    Louis Vuittonen egoitzan sartu dira manifestariak Parisen

                    
                        Manifestariek Parisko Louis Vuittonen egoitza nagusia hartu dute. Munduko pertsonarik aberatsenetako bat den Bernard Arnaultena da LV. Irudietan ikus daiteke nola sartu diren manifestariak bengalekin eraikinaren barrura. Louis Vuittonen egoitzako ekintza, BlackRock multinazionalaren egoitzari egindakotik astebetera etorri da.

                        Emmanuel Macron Frantziako presidentearen pentsioen lege proiektuaren aurkako protesta eta greben 12. egunaren barnean egin dute ekimena, erretiratzeko adina 62tik 64ra atzeratzearen aurka.

                    Yuri Gararin kosmonautaren lorpen historikoa

                    
                        Yuri Gagarin pilotu eta kosmonauta sobietarraren lorpen historikoaren 62. urteurrena ospatzen da gaur. Gagarinen misioa mugarri esanguratsua izan zen Sobiet Batasunarentzat, AEB garaitu baitzituen gizaki bat espaziora bidaltzeko lasterketan.

                        Artxibo sobietarreko irudietan Gagarin agertzen da, Moskun bere etorrera ospatzeko ekitaldia hasi baino lehen. Misio espazialaren ondoren esan zituen hitz ospetsuek –"Lurrari urrutitik begiratuta, konturatzen zara txikiegia dela gatazkarako eta nahikoa handia kooperaziorako"–, oraindik pisua dute.

                        Gagarinen espazioko misioak mundu mailako ospea ekarri zion, ikono bihurtuz. Sobietar Batasunak heroitzat hartu zuen, eta "Leninen Ordena" saria eman zioten egindako lan bikainengatik.
                    

                    apirilak 12

                

            

        

                
            
                

                [image: ]
                [image: ]
                
                    Macronen hitzaldia eten dute Herbehereetan

                    
                        Zenbait pertsonak eten egin dute Frantziako presidente Emmanuel Macron, Herbehereetan egiten ari den bisitaren baitan Hagan ematen ari zen hitzaldi batean. Erretreten erreforma eta Frantzian demokrazia falta aurpegiratu dizkiote.

                        Amsterdam hirian ere konfrontatu egin dute eta bere bizkartzainek pertsona bati eraso egin diote.

                    Molotov koktelak Derryn, errepublikano disidenteen eskutik

                    
                        Irlandako gazte errepublikanoek molotov koktelak jaurti zizkioten Derryn polizia auto bati. Haserre zeuden errepublikanoen martxa debekatu zutelako.

                        Derry 1916ko Oroitzapenen Batzordeak antolatutako martxa azkenean egin zuten eta Ipar Irlandako Poliziak (PSNI) urrutitik jarraitu zuen. Martxa hiriko hilerri aurretik pasa zenean egin zioten eraso PSNIren ibilgailuari molotov koktel eta su artifizialekin, eta hau sutan joan behar izan zen.

                         PSNIk hilerria itxi du, inguruetan lehergailu bat egon daitekeela esanez. Derryko manifestazioan bildutak oerrepublikano disidenteek Britainiako gobernu kolonialaren aurkako 1916ko Pazko Altxamendua gogoratzen dute egunotan, eta ez dute Ostiral Santuko Akordioa onartzen.

